
Kommuninik aaqqissuusseqqginneq nalilersortariaqalernera pillugu apeqqutegaat aallaavigalugu
oqallisissiaq.
(Inatsisartunut ilaasortag Aqqgalu C. Jerimiassen)

Siullertut Atassummut qujarusuppugut matumuuna apeqquteqaat aallaavigalugu oqallisissiamik
nalegqulluartumik sagqummiussisimammata. Aammattaarlu Naalakkersuisunut qujavugut akissutimini
iliuuserineqarsinnasunik aaliangersimaqgginnaartunik tikkuussimmata. Ogariartuutit unamminartut arlallit,
nunattalu ataasiusutut siuariartornissaanut aaqgqiissutaasinnaasunik siunnersuutit arlagartut
maluguniarsimavakka. Taakkualu matumuuna ogasegarfigissavakka.

Atassutip piffinnut ganga eqqortuusunut, toqgissisimanartunut, pitasaasunullu utersaarnissamut
kissaatigisaa iluarinagisoq qularinegassanngilag. Nammineerlunga 90’ikkunni Qegertarsuarmi
peroriartorsimavunga, taamani illogarfik namminersorlutik inuussutissarsiortunik pimoorussilluartunik
aqunnegarsimavoq, kilisaatinik raajarniutinik, aalisariutinillu aalisakkerivimmi
sulivassaqartitsisijuarsimallutillu, kommuuneerannguami aningaasat tungaasigut patajaatsuutitsisimasunik.
Aappi, taamani ineriartortoqgarsimavogq, ajoraluartumillu ullumikkut taamaattoqanngilag. Suliffissat,
ilinniarneq il. il. peqqutigalugit innuttaasuni nukittunerit amerlanersaat allamut nuussimapput. llai
angerlamut uteriaraluarsimapput, ajoraluartumilli kommunalbestyrelse peqanngitsoq ersarinngittorlu,
innuttaasunullu takuneganngitsutut, peqataatinneqanngitsutullu misigititsisoq peqqutigalugu
unammilligassarpassuaqartoq paasisimavaat. Aap, illogarfinnut nuttarneq, qitiusumiillu aqutsineq
apuutivissorsimavoq. Taamaammallu Kommuninik aaggissuusseqqinnerup ineriartornermut
sakkuuluartutut ajoqutaasuunngitsutullu periarfissaanera atorluartariagarparput.

Pissutsit ilumoortut, nuanarsuarmilu ineriartorneq takusarput tunngaviginiartariagarpagut. Nunarsuarmi
siaruarnermut akuulersimavugut, kisimiillutalu nunarsuarmi pisunut mattulluta nunarput
aqussinnaajunnaarlugulu ineriartortissinaajunnaarsimavarput. Taamaammallu inuiagtigiinni
aningaasarsiornerup gaffassarnissaanut sinaakkutissanillu pilersitsisuaannarnissatsinnut, inuiagatigiinnilu
agguaannegartussat amerlisarnissaannut periarfissatsisallavoq, taamaalinikkullu tungiuinermi
ikiorsiissutinut piumasatsinnut akissaqarnerulissaagut. Akuerisariagarparput kommuunit akornganni
assigiinngissuteqartogarmat.

Innuttaasunut sullisineq ganinnerulerteqqginniarlugu Qaasuitsup kommunea marlunngorluni avissimavog,
ukiullu ikittunnguit gaangiussimapput Kommune Qegertalik pinngormalli. Tamat oqartussaagataanerat
innuttaasunut ganinnerusoq, kiffartuussinermilu neqeroorutaasut innuttaasunut ganinnerusuutinniarlugit
anguniagaqg imminermini pitsaasimavoq. Kingunipiluutaasinnaasulli arlalertigut piuguinnartarpagut,
tassaavorlu akinga. Akeq inuit ikitsuinnaat peqataaffigisinnaasaat. Isertortuunngilarmi nunarsuarmi

innuttaasut amerlassusaannut sanilliullugu annerpaamik allaffissortunut ilaagatta. Pisortat allaffissornerat

suli alliartorpoq, ineriartornerlu taanna eqgortuusoriunngilarput. Innuttaasut ganinnerusumik
sullinnegarnissaannut akissaqarnerorusuppugut, tassanilu eqqasaatigineqgarput isumaginninnermik
suliassaqarfiata, suli atualinngitsut suliassagarfiata aammalu innarluutillit suliassagarfiata
pisanngorssaviginegarnissaat. Pitsaalluinnarpoq komuunini najukkami ataatsimiititalianik pinngortitsinikkut
ganittumi tamat oqartussaqataanerannik pinngortitsisogarsimammat, ataatsikkulli
eqgarsarnartoqartippara taamaattunik pinngortitsineranut pisariagartitsisoqarsimammat. Egiterinerummi
kinguneranut takussutaanerluni? Politikerit innuttaasunit toggarnegarsimasut inuiagatigiinnut
ungasippallaalersimappat? Allaffissorluta ingerlatsinerput annertusaannarniarutsigu, tamatsinnut
akisuneruleriartuinnassaagq, pingaarnertullu suliassatsinnut ajortumik kingunegartitsisinnaavoq. Qeqgertallip
Kommuneata pinngortinnegarsimanera innuttaasunut iluaqutaasimava? Tamanna ersarissumik
ogaatigisinnaanngilarput, isumaganngilagulli allaffissorneruneq inuiagatigiinnut iluaqutaasoq.

”Subsidiaritetsprincippet”-imut isumaqgataavugut, tassanimi allannguutissatut siunnersuutit
unammilligassanut ganinnerpaajullutik aalajagiunneqartartussaammata. Taamammallu isumaqgarpugut
kommunit suleqatigalugit ineriartornermut ungasinnerusumut isigisumut, nutaaliortuusumut inuinnaallu
iliuusegarnissamut kiffaanngissusegarneranut nalequssartariagartugut. Assigisaannillu naatsorsuutigaarput
komuunit naleqqussarnissaminnut piumassuseqarnerunissaat namminerlu aaqgissuussisimanertik
nalegqussassagaat, taamaalillutik tunngaviusumik suliassatik torrannerusumik, piuminarnerusumik,
akikinnerusumillu ingerlassinnaanngorniarlugit, tamannalu naggataatigut naleqarnerulersitsissaagq.
Asserssutitsialattut taarusupparput Kommunegarfik Sermersuumi nittartakkatigut innuttaasunut
ganinnerusumik tamat ogartussaaqataanerat atuutilissammat, tassuunakkullu innuttaasut paasissutissanik
pisariaqartunik misissuisinnanngussapput, aammalu apeqqutiminut akissutinik nassaarsinnaalutik,
aammalu najugaqgarfiup eqgaaniittunik pilersaarutaasunik paasisagarsinnaallutik. Aammattaaq maani
nammineq piumassusertik tunngavigalugu sulisarneq qaffasippoq, taamaalillutillu kommunalbestyrelsi
kommuniminni innuttaasunut tamanut iluaqutaasussanik aalajagiisarnissaminnut tunngavegarluartarput.

Kommuunit akimorlugit suleqatigiissinnaanerput nukittorssarniartigu, unammillersinnaanerput
allisinniartigu nalegarnerulertitsinissaq ineriartortitsinerlu qaffassarniartigit, minnerunngitsumillu
ataatsimoorneruniarta kissaatigisarput anguniarniarlugu; tassaasoq inuiagatigiit inuppalaartumik,
aningaasatigulli pegitsuusumik ingerlasumik pinngortitsinissaq, pisimasunit ilinniartoq, siunissamullu
takorluuisinnaasog.

lllogarfinnut nuttarnerup nunat assigiinngitsut akornganni naliginnaajartuinnarneranit, teknikkikkullu
atortunik atuinerunermiit avissaarsinanngilagut. lllogarfinnut nuttarneq Demokraatinit akueraarparput.
Inuit ataasiakkaat periarfissarinegartut tunngavigalugit, toqgaanisamut iliuuseqarnissamullu nammineq
aaliagiisinnaassusaat tapersersorparput. Assigisaannillu niuersinnaanermut periarfissat killilersugaanngitsut
aamma taamatut isumagarfigaagut. Siunnersuuteqartup ilanngussamini immitsinnut
paasisinnaannginnerarpaatigut, taannalu peqqutigalugu Kommuninik aaqqgissuusseqqginnerup
atagatigiinnera ajortussarsiorfigalugu. Uanga ogarusunneruvunga aqutsisut, ogaatsisitigut, politikkikkullu
suleqatigiikkusunnerput ataqatigiissaarinermut ajornartorsiutaasunik unammilligassaqgartitsisuusut. Uagut

ginigaasuuvugut, uagut akisussaavugut, uagullu sulegatigiinnissamut immitsinnut

pisussanngortittariagarpugut.

Taamaammallu maani ataatsimiittarfitsinni isumagqatigiilluta oqariartuuteqarta avannaanit kujataanut,
kangianiillu kitaanut assigiinngittuungaluarluta, inuiagatigiinni aaggissuunneqarnerput kissaatigisarput
pinngortinniarutsigu tamatta immitsinnut pisariagartilluinnartugut. Taamaaliussagutta innuttaasut
tamarmik uummataatigut attorsinnaasariaqarpagut ataatsikkullu niuertorpalaartumik
periuseqartariagarpugut pisariagartitatsituut ineriartorniarutta. Sinngasarnersuaq unitsittariagarparput
killormuuanillu isumassarsiorlutalu namminerlu isumassatsialaat iliuuseqgarfigalugit. Isumassatsialaat
alliartorsinnaasut, inuinnarmullu, inuiagatigiinnullu nalegarnerulersitsisinnaasumik
suliffeqarfinngorsinnaasut.

